
Тақриз 
ба автореферати диссертатсияи Раҳматова Озодахон Анварҷоновна дар 
мавзуи «Сохт, мавзуъҳо ва поэтикаи қасидаҳои Сайфи Исфарангӣ» барои 
дарёфти дараҷаи илмии номзади илми филология аз рӯйи ихтисоси 
10.01.01 - Адабиёти тоҷик; равобити адабӣ.

Навъи адабии қасида аз оғози адаби форсии тоҷикй дар ташаккулу 
такомул ва рушду нумӯи ин адабиёт беш аз ҳар навъи дигар нақш дошта, 
дар ҳеҷ даврае аз адвори таърихи адабиёт аз нуфузу ҷойгоҳи он 
накостааст. Хусусан, дар девони шоирони асрҳои Х-ХШ қасида дар ҷойи 
аввал қарор дошта, дар таркиби анвои адабии ин девонҳо аз лиҳози 
миқдору муҳтаво пеш ва беш аз навъҳои дигарро ташкил медод. Дар 
осори таҳқиқӣ қасидаро нахустин навъи шеърии адаби форсии тоҷикӣ ва 
дар баъзе аз манобеъ анвои дигари ғиноиро муншаъаб аз ин навъ 
донистаанд, вале муҳаққиқон дар пайдоиши он дар адабиёти мо 
муътақид бар ду ақидаанд, ки гурӯҳе онро баргирифта аз адабиёти араб 
(Ҳ. Эте, Э.Браун, Шиблии Нуъмонӣ, Зайнулобидини Муътаман) ва 
гурӯҳе онро баромада аз фолклори халқҳои эронинажод донистаанд 
(Е.Э. Бертелс, Камол Айнӣ, Мирзо Муллоаҳмадов, Ш. Раҳмонов, У. 
Тоиров), ки таҳқиқу пажӯҳишро дар ин маврид тақозо менамояд.

Мақоми суханварони қасидасаро, аз ҷумла нақши шоирони 
ҷудогонаи адабиёти тоҷик дар таҳаввули вежагиҳои ҳунариву мавзуии 
ин навъи шеърӣ низ ба шумули муҳимтарин тамоюлҳои таҳқиқотии 
адабпажӯҳони кишвари мо қарор гирифтааст, ки ҳамагӣ ба рушду нумӯи 
адабиётшиносии тоҷик омил омадаанд. Диссертатсияи номзадии 
Раҳматова Озодахон Анварҷоновна дар мавзуи “Сохт, мавзуъҳо ва 
поэтикаи қасидаҳои Сайфи Исфарангӣ” низ дар шумори ҳамин гуна 
таҳқиқоти муҳим қарор гирифтааст, ки ба яке аз муҳимтарин мавзуоти 
адабиётшиносӣ, хоса баррасии сохторшиносӣ ва поэтикаи қасоиди яке аз 
шоирони номвари қасидасарои адабиёти классикии тоҷик Сайфиддини 
Исфарангӣ бахшида шудааст.

Диссертатсияи номзадии Раҳматова Озодахон аз муқаддима, се боб 
(шаш фасл ва панҷ зерфасл), хулоса, тавсияҳо оид ба истифодаи амалии 
натиҷаҳои таҳқиқ, рӯйхати адабиёт ва нашри таълифоти илмӣ дар мавзуи 
диссертатсия иборат мебошад. Ҳаҷми умумии кор 167 саҳифаи 
компютериро дар бар мегирад.

Боби аввали диссертатсия “Замони зиндагӣ ва ҳаёту эҷодиёти 
Сайфи Исфарангӣ” унвон дошта, матолиби аслии мавриди тадқиқотии 
муаллиф дар ду фасл ва як зерфасл ҷой гирифтаанд. Дар ин брб унвонҷӯ

нахуст ба масоили марбут ба замони зиндагии Сайфи Исфарангӣ руҷӯъ 
намуда, зимнан вазъи сиёсиву адабии давр, мушкилоту муаммоҳои 
рӯзгори шоирро ба риштаи таҳқиқ кашидааст.

Боби дувуми рисола “Сохт ва муҳтавои қасидаҳои Сайфи 
Исфарангӣ” унвон дошта, баррасиҳои илмии диссертант дар ду фасл ва 
чаҳор зерфасл сурат гирифтааст. Муаллиф қабл аз он ки масъалаи 
асосии марбут ба меҳварҳои аслии ин фаслро ба риштаи таҳқиқ кашад, 
руҷуе ба сайри таърихии қасида намуда, нукоте оид ба тадқиқи ин жанр 
дар адабиётшиносии тоҷик баён доштааст. Ҳамчунин масъалаи 
сохторшиносии қасидаҳои Сайфи Исфарангӣ дар диссертатсия мутобиқ 
бар усули қофиясозӣ, матлаъ, ташбиб ё насиб, гурез, мақтаъ , мадҳу дуо 
мавриди тадқиқ қарор гирифтаанд.

Боби савуми диссертатсия “Мазмунсозӣ ва маъниофарӣ дар қасоиди 
Сайфи Исфарангӣ” унвон дошта, он аз ду фасл иборат аст. Таҳқиқи дар 
ин замина анҷомдодаи муҳаққиқ маълум намудааст, ки дар қасоиди хеш 
дар баробари дигар мулоҳизаҳо шоир афкори адабӣ танқидии хешро 
низ баён дошта, назари хешро роҷеъ ба шеъру шоирӣ мушаххас сохтааст 
ва ҳамзамон дар идомаи баррасиҳои илмии диссертант таҳқиқи шеваҳои 
мазмунсозӣ ва корбурди саноеи бадеӣ дар қасоиди Сайфи Исфарангӣ 
ҷараён гирифтааст.

Дар хулосаи рисола натиҷаҳои аслии илмии ба дастовардаи 
диссертант зикр гардиданд, ки ҳосили пажӯҳишҳои анҷомдодаро дар 12 
банд шарҳу тафсир мекунанд. Хулосаҳои аз ҳар бобу фаслҳои 
диссертатсия баровардани диссентант аз натиҷагириҳои илмии ӯ дарак 
медиҳанд, ки ҳамагӣ муназзам, мураттаб ва мушаххас баён шудаанд.

Умуман, кори таҳқиқии Раҳматова Озодахон дар мавзуи «Сохт, 
мавзуъҳо ва поэтикаи қасидаҳои Сайфи Исфарангӣ» аҳаммияти зиёди 
назарӣ ва илмӣ дорад.

Дар баробари дастовардҳои муҳимми илмӣ дар автореферати 
диссертатсия бархе камбудиву норасоиҳои низ ба чашм мерасанд, ки 
рафъи онҳо ба салоҳи кори диссертант буда, ислоҳи онҳо ба ин кори 
таҳқиқӣ ҳусни бештар зам мекунанд.

1. Қисмати дараҷаи омӯзишм мавзуъ ҳарчанд таҳлилу баррасии 
таҳқиқоти зиёдеро фаро гирифтааст, аммо ба назар мерасад, ки он 
боз ҳам такмил мехоҳад.

2. Дар диссертатсия ба матнҳои ба чоп омодакардаи Зубайда 
Сиддиқӣ ва Субҳони Аъзамзод борҳо ишора мешавад, вале ба 
бурду бохти онҳо дар таҳияи «Девон»-и Сайф баҳо дода 
намешавад.

3. Дар автореферати диссертатсия ҷо-ҷо ғалатҳои имлоию техникӣ 
ба чашм мерасанд, ки ислоҳи онҳо ба салоҳи кори диссертант аст.

Автореферати диссертатсия, мақолаҳои нашрнамудаи муаллиф ва 
гузоришҳои илмии ӯ муҳтавои рисоларо ифода мекунанд.

Автореферати диссертатсияи Раҳматова Озодахон Анварҷоновна 
дар мавзуи «Сохт, мавзуъҳо ва поэтикаи қасидаҳои Сайфи Исфарангӣ» 
кори анҷомёфта буда, ба талаботи таҳияи авторефератҳо ҷавобгӯ ва 
муаллифи он сазовори дарёфти дараҷаи илмии номзади илми филология 
аз рӯйи ихтисоси 10.01.01 - Адабиёти тоҷик; равобити адабӣ мебошад.

Доктори илми филология, директори Институти 
илмӣ-тадқиқотии илмҳои ҷомеашиносии 
МДТ «Донишгоҳи давлатии Хуҷанд
ба номи академик Б. Ғафуров» / / Нуров Н.Н.
02.05.2023. С - / +7^-

Суроға:735700, Ҷумҳурии Тоҷикистон,
вилояти Суғд, шаҳри Хуҷанд, Хуррамшаҳр, 38.
Тел.: +(992) 92 8763797
Е-таП: пигаН74@тай.ги

Имзбф[.1В4ЙгД1^ррро тасдиқ мекунам:
сардори раёсати кадрҳо ва корҳои . /

?гв е/оавсятй*** 12.» Г Л /

Наврузов Э.М.

СуроғаГ735700, Ҷумҳурии Тоҷикистон,
вилояти Суғд, ш. Хуҷанд, гузаргоҳи Мавлонбеков, 1. 
тел:+(992) 117070700
Е-тай: дбйкабг@таП.ги

02.05.2023.

3


